Laporan Lawatan MPF Kejuruteraan ke National University of Singapore dan Nanyang Technological University

1.0 Pengenalan

Ahli-ahli Mesyuarat Pengurusan Fakulti (MPF) Kejuruteraan telah mengadakan lawatan ke Faculty of Engineering, National University of Singapore (NUS) dan College of Engineering, Nanyang Technological University (NTU) pada 13 dan 14 haribulan Januari 2003.  Diantara lain, tujuan lawatan ini adalah:

1.1 meneroka kemungkinan mengadakan kerjasama dalam pendidikan dan penyelidikan

1.2 mempelajari pengurusan penyelidikan universiti berkenaan

1.3 mempelajari bagaimana universiti berkenaan menghadapi cabaran globalisasi

1.4 meninjau struktur pentadbiran dan lain-lain di universiti berkenaan

1.5 meninjau kemudahan peralatan makmal pengajaran dan penyelidikan

2.0 Peserta Rombongan

Rombongan daripada Fakulti Kejuruteraan terdiri daripada:

	Prof. Ir. Dr. Hassan Basri

	Dekan

	Prof. Madya Dr. Marzuki Mustafa

	Timbalan Dekan Hal Ehwal Pelajar dan Pembangunan

	Prof. Dr. Jaafar Sahari


	Pengarah, Pusat Kejuruteraan Termaju

	Prof. Madya Dr. Wan Hamidon Wan Badaruzzaman
	Ketua, Jabatan Kejuruteraan Awam dan Struktur

	Prof. Madya Dr. Azah Mohamad
	Ketua, Jabatan Kejuruteraan Elektrik, Elektronik dan Sistem

	Prof. Madya Dr. Zahedi Fisal
	Wakil Ketua, Jabatan Kejuruteraan Kimia dan Proses

	Prof. Madya Dr. Jailani Mohd. Nor
	Ketua, Jabatan Kejuruteraan Mekanik dan Bahan

	Prof. Madya Dr. Mohd. Fauzi Mohd. Zain
	Ketua, Jabatan Seni Bina


3.0 Lawatan ke NUS

Aturcara lawatan adalah seperti berikut:

Tarikh: 13 Januari 2003

	Masa
	Aktiviti

	1100
	Tiba di Lapangan Terbang Changi, disambut oleh Pegawai Faculty of Engineering, NUS dan disediakan pengangkutan

	1130
	Tiba di Faculty of Engineering, dan dibawa terus ke Dean’s Conference Room, disambut oleh Dean Prof. Ng Ju Wern dan Heads of Department

	1130 - 1300
	Taklimat Faculty of Engineering NUS oleh Dean Prof. Ng dan Fakulti Kejuruteraan UKM oleh Dekan Prof. Hassan diikuti perbincangan umum.

	1300 - 1400
	Makan tengah hari di Faculty Lounge (satu ruang yang boleh disamakan dengan Bilik Seri Menanti di UKM dulu, dari segi ‘ambience’nya).  Sambil makan, perbincangan berlangsung dalam kelompok-kelompok kecil.

	1400 - 1600
	Lawatan ke Departments dan School yang berkenaan.  Perincian diberikan dalam jadual di bawah ini.

	1600 - 1630
	Perbincangan penggulungan dan penyampaian cenderahati

	1630 - 1700
	Perjalanan ke hotel, pengangkutan disediakan oleh NUS.  Fakulti menempah bilik di hotel ‘budget’ (Singapore Changi Hotel) untuk menjimatkan kos, disamping dapat meninjau kawasan orang Islam di Singapura

	1800 - 2000
	Perbincangan ahli MPF sambil makan malam


4.0 Lawatan ke NTU

Aturcara lawatan ke NTU adalah seperti berikut:

Tarikh: 14 Januari 2003

	Masa
	Aktiviti

	0845
	Checkout daripada hotel bagi yang tidak dapat extended checkout

	0900
	Pengangkutan NTU mengambil rombongan daripada hotel

	1000
	Tiba di NTU disambut oleh Pegawai College of Engineering.  Ahli-ahli dihantar ke School yang berkaitan yang tidak semuanya berada di bawah satu bumbung

	1000 - 1200
	Lawatan ke School yang berkenaan.  Perincian dilampirkan

	1200
	Pegawai College of Engineering tadi mengambil ahli daripada School untuk dibawa ke pejabat Dean of College of Engineering

	1200 – 1400*
	Makan tengah hari dan perbincangan dengan Dean Prof. Er dan rakan-rakannya diikuti dengan penyampaian cenderahati.

	1430
	Pengangkutan NTU menghantar rombongan kembali ke hotel

	1600
	Checkout daripada hotel

	1830
	Penerbangan ke Kuala Lumpur


* Perbincangan dengan Dean of College of Engineering NTU, sepatutnya bermula pada jam 1400, tapi pada saat akhir telah terpaksa ditamatkan pada jam 1400 kerana Dean Prof. Er terpaksa menghadiri mesyuarat penting petang itu.

5.0 Hasil Lawatan

5.1 Lawatan sulung MPF ke NUS dan NTU bertujuan membuka laluan untuk kerjasama diantara Fakulti Kejuruteraan UKM dan kedua-dua universiti tersebut.

5.2 Lawatan tersebut juga membolehkan ahli MPF melihat dengan lebih dekat aktiviti yang dijalankan di NUS dan NTU dalam pelbagai disiplin kejuruteraan, khususnya aktiviti penyelidikan.  

6.0 Rumusan

6.1 Dengan jumlah pelajar disekitar 5000 orang, Faculty of Engineering NUS merupakan fakulti yang besar dan wajar untuk UKM mempelajari cara-cara mengurus dan mentadbir pelajar dari segi penawaran kursus dan penilaian akademik.  Bagaimanapun perkara ini tidak sempat dibincangkan secara detail semasa lawatan

6.2 Program penyelidikan NUS yang terfokus dengan teras yang jelas telah membolehkan mereka merancang dan melaksana penyelidikan dengan lebih berkesan.  UKM seharusnya mengambil peluang menjalinkan kerjasama dalam bidang-bidang yang berkaitan bagi memantapkan lagi aktiviti penyelidikan kumpulan-kumpulan yang telah dikenalpasti berdaya maju.

6.3 NUS menjalin hubungan dengan banyak universiti ternama di seluruh dunia dan ini telah membolehkan pelajar dan pensyarah menjelajah dunia dalam usaha meningkatkan kecemerlangan.  Mereka cukup berbangga dengan hubungan yang terjalin dengan “Paris Grande Ecole” iaitu gugusan universiti ternama di Paris, France.  UKM seharusnya mengambil iktibar daripada usaha ini.

6.4 Dari aspek hubungan dengan industri dan pihak luar, NUS mempunyai sebuah “Office for External Relations” yang diketuai oleh salah seorang Timbalan Dekan

6.5 Susunan kampus di NUS memberikan suasana pembelajaran dan penyelidikan yang menyenangkan dan dapat merangsang prestasi yang cemerlang.  UKM boleh mengambil iktibar dengan menaiktaraf bangunan dan makmal supaya lebih ceria, indah dan bersih.

6.6 NTU dianggap sebagai “sister university” oleh NUS.  Kampus NTU tidak kurang indahnya.  Kebetulan juga bangunan yang dilawati di NTU adalah bangunan yang agak baru dan kesimpulan yang boleh dibuat ialah NTU nampaknya sentiasa menaiktaraf infrastruktur fizikalnya dari masa ke masa.

6.7 Penekanan penyelidikan di NTU tidak jauh berbeza dengan NUS.  Jelasnya Singapura sekarang ini memberikan perhatian kepada “Life Sciences” dan bagi program kejuruteraan, “Bioengineering” diberikan penekanan khususnya dalam penyelidikan

Lampiran 1

Perincian lawatan ke Faculty of Engineering National University of Singapore

	Department
	Department of Civil Engineering

	Hos
	Assoc. Prof. Dr. Chan Weng Tat, Head, Infrastructure Systems Group

	Pelawat UKM
	Prof. Madya Dr. Wan Hamidon Wan Badaruzzaman

	Ulasan:

Aktiviti lawatan: Melawat ke makmal-makmal Struktur, Alam Sekitar, Geoteknik, Pengangkutan, Sumber Air, dan Kesihatan Awam.

Kesimpulan dan cadangan: Perlu menaiktaraf makmal-makmal JKAS agar setanding atau lebih baik daripada mereka


	Department/Division
	Department of Electrical and Computer Engineering

	Hos
	Prof Yeo Swee Ping

	Pelawat UKM
	Prof. Madya Dr. Azah Mohamad

	Ulasan

Makmal yang dilawati:
i) Makmal Pengajaran Kawalan

                


ii)  Makmal Pengajaran Mesin dan Elektronik Kuasa 

Aktiviti lawatan : Lawatan dibuat untuk melihat peralatan yang ada di kedua-dua makmal pengajaran. Dari pemerhatian saya dikedua-dua makmal didapati peralatan adalah lebih banyak dan lengkap  berbanding dengan peralatan makmal yang sedia ada di JKEES, UKM. Sebagai contoh, dimakmal kawalan terdapat lebih kurang 40 buah komputer dilengkapkan bersama alat kawalan paras air untuk kegunaan ujikaji. Juga terdapat alat kawalan robotik untuk tujuan menjalankan projek prasiswazah. Di makmal mesin, terdapat banyak alat mesin yang dilengkapkan bersama sistem pemacu terkawal berkomputer. Didapati hanya dua orang pelajar dalam satu kumpulan melakukan satu ujikaji makmal. Perbincangan ringkas bersama dua orang pensyarah dalam bidang kuasa dan kawalan juga telah dibuat semasa lawatan. 


Kesimpulan dan cadangan:  Dari lawatan ini, saya ingin mencadangkan bahawa untuk tujuan pengajaran prasiswazah yang lebih berkesan, peralatan  makmal seperti alat kawalan paras air, alat robotik, alat sistem pemacu perlu dibeli oleh sebab alat seperti ini masih belum ada di JKEES. Peralatan makmal yang sedia ada juga perlu ditambah untuk mengecilkan bilangan pelajar per kumpulan supaya makmal dapat dibuat dengan lebih berkesan. 




	Department
	School of Design and Environment.

	Hos
	1. Prof. Dr Cheong Hin Fatt (Dean)

2. Assoc. Prof. Chan Yew Lih (Deputy Head (Admin & Finance)

3. Assoc. Prof. Tse Swee Ling

4. Assoc. Prof. Wong Chong Thai

	Pelawat UKM
	Prof. Ir. Dr. Hassan Basri

Prof. Madya Dr. Mohd. Fauzi Mohd. Zain

	Ulasan:

Aktiviti lawatan:

i)  Perbincangan antara Prof. Dr Cheong, Assoc. Prof. Chan Yew Lih, Dekan FK, UKM dan saya sendiri. Latarbelakang perbincangan berkisar kepada penubuhan Jabatan Seni Bina, UKM serta pengiktirafan RIBA terhadap program seni bina di UKM dan juga di NUS. NUS sedang cuba melakukan pembaharuan terhadap program seni bina yang ditawarkan. 

ii) Taklimat dari Assoc. Prof. Wong Chong Thai dan Assoc. Prof. Tse Swee Ling berhubung dengan kurikulum baru penawaran program seni bina di NUS.  Kursus seni bina ditawarkan selama 4 tahun untuk ijazah pertama dan tambahan setahun untuk sarjana. Bagaimanapun sarjana dari NUS adalah setaraf dengan program Ijazah Sarjanamuda Seni Bina (Hons) UKM yang ditawarkan 2 tahun selepas mendapat Ijazah Sarjanamuda Sains Seni Bina.

Kesimpulan & Cadangan:

Kerana kesuntukan masa, Tuan Dekan dan saya tidak berpeluang melawat studio dan makmal di School of Design and Environment, NUS. Cadangan untuk membuat lawatan susulan untuk melihat lebih dekat tentang program seni bina di NUS terutamanya yang berlaitan dengan pengajaran dan penyelidikan.




Lampiran 2

Perincian lawatan ke College of Engineering, Nanyang Technological University

	Department/School
	School of Civil & Environmental Eng

	Hos
	Assoc. Prof. Dr. Yip Woon Kwong, Vice Dean (Academic)

	Pelawat UKM
	Prof. Madya Dr. Wan Hamidon Wan Badaruzzaman

	Ulasan:

Aktiviti lawatan: Melawat ke makmal-makmal Struktur, Alam Sekitar, Geoteknik, Pengangkutan, Kesihatan Awam, dan 'Wind Tunnel'

Kesimpulan dan cadangan: Perlu menaiktaraf makmal-makmal JKAS agar setanding atau lebih baik daripada mereka.




	Department/School
	School of Electrical and Electronic Engineering

	Hos
	Associate Prof Liter Siek

	Pelawat UKM
	Prof. Madya Dr. Wan Hamidon Wan Badaruzzaman

	Ulasan:

Makmal yang dilawati: Makmal Sistem dan Litar Elektronik

Pusat yang dilawati:  Pusat Penyelidikan Teknologi Rangkaian.

Aktiviti Lawatan: Di Pusat Penyelidikan Teknologi Rangkaian terdapat banyak kelengkapan  peralatan yang terkini seperti sistem optik gentian kelajuan tinggi, penganalisa penghantaran digit, perisian simulasi rangkaian dan lain lagi.  Penyelidikan yang dilakukan adalah tertumpu kepada Rekabentuk Rangkaian Jalur Lebar dan Rangkaian Optik. Di makmal Sistem dan Litar Elektronik terdapat banyak komputer dan stesen kerja  dan beberapa perisian terkini. Penyelidikan yang dijalankan adalah tertumpu kepada rekabentuk, analisis dan penyepaduan litar elektronik dan juga rekabentuk sistem atas cip.  Pemerhatian yang ketara di makmal dan juga di Pusat, didapati terdapat ramai felo penyelidikan post doctoral  yang khusus melakukan penyelidikan.  
Kesimpulan dan Cadangan: Dari pemerhatian saya, didapati penyelidikan yang dijalankan adalah setanding dengan kegiatan penyelidikan yang sedang dilakukan di JKEES hanya mereka mempunyai lebih ramai penyelidik dan juga peralatan yang lebih lengkap dan banyak. 




	Department/School
	School of Materials Engineering

	Hos
	Assoc. Prof. Dr. Oh Joo Tien, Head Division of Materials Science

Assoc. Prof. Dr. Chee C. Wong, Division of Materials Technology

Assoc. Prof. Dr.Philip Cheang, Director Advanced Materials Research Centre (AMRC)

	Pelawat UKM
	Prof. Dr. Jaafar Sahari

Prof. Madya Dr. Zahedi Fisal

	Ulasan:

Taklimat umum telah diberikan oleh Dr. Oh dan Dr. Chee tentang program pengajian prasiswazah di Pusat tersebut. Sistem yang digunakan adalah system semester seperti di UKM dan penawaran kursus juga adalah secara modul yang membawa unit kredit.  Pada umumnya tidak banyak perbezaan diantara program prasiswazah di UKM.

Lawatan ke makmal yang dibuat selepas itu bagaimanapun memberikan kekuatan sebenar pusat tersebut sebagai satu pusat penyelidikan bahan. AMRC memberikan penekanan ke atas ‘biomaterials’ dan banyak paten yang mereka telah hasilkan khususnya yang berkaitan tulang buatan (berasaskan hydroxyapatite).  Penyelidikan microelectronic juga amat giat dilakukan dan kerjasama dengan industri digunakan sepenuhnya untuk memastikan penyelidikan dalam bidang tersebut adalah yang paling relevan pada satu-satu masa

Dari segi peralatan, di pusat tersebut sahaja terdapat 3 scanning electron microscope, 2 daripadanya khusus untuk penyelidikan.  Terdapat juga transmission electron microscope berasingan. 

Boleh dirumuskan bahawa input daripada industri telah membolehkan NTU memastikan penyelidikan mereka mempunyai nilai yang tinggi.




